
senvolvido durante as súas prácticas externas en ANABAM no mes de outubro do ano 2020, bai-

xo a dirección e coordinación de Agustín Ferreira Lorenzo, como titor na mencionada asociación. 

 

Por Fabián González Álvarez 
 

 

 

Introdución  

 O gurgullo coñecido como picudo vermello, resulta ser unha das pragas máis destru-

tivas que afectan ás palmeiras de Galicia nos últimos anos; ademais, cunha incidencia 

notable nas zonas costeiras, como son o Val Miñor e o Baixo Miño. Esta praga foi capaz 

de reducir en máis do 90% a poboación de palmeiras no territorio, onde ademais dos 

danos producidos a exemplares históricos pola súa lonxevidade, tamén, en moitos casos, 

producen un notable gasto económico cando se quere loitar contra el.  
 

Obxectivo  

 O obxectivo deste traballo 

é facer o seguimento da inci-

dencia desta especie nas pal-

meiras existentes nos conce-

llos da bisbarra do Baixo Miño 

dende o ano 2012 ata a actuali-

dade, e así obter datos do ca-

rácter destrutivo asociado a 

este escaravello.  
 

Procedemento de  

traballo  
 

 O traballo levado a cabo 

para realizar este estudo divi-

diuse en dúas partes: a/ traba-

llo de campo; b/ recompila-

ción, análise de datos e redac-

ción do documento.  

 O traballo de campo levou-

se a cabo no termo municipal 

de O Rosal, cunha superficie 

de 41,13 Km
2
, visitando cada unha das parroquias, un total de catro, a saber:  San Barto-

lomeu de Eiras, San Xoán de Tabagón, San Miguel de Tabagón e Santa Mariña do Ro-

sal. A cartografía empregada en formato físico son os mapas publicados polo IGN nas 

súas páxinas 298 e 299 con escala 1:50.000. Previo á saída ao campo, realizase un traba-

llo de xeoubicación das palmeiras existentes no ano 2014, que, debido a inexistencia de 

datos, empréganse ferramentas IDE como a fototeca do CING (https://fototeca.cnig.es/), 

Google Earth e Google Maps, ademais de ortofotos aéreas da páxina do SIXPAC da 

Xunta de Galicia, usando a correspondente ao ano 2014. Logo de recompilados estes 

datos, procedeuse a visitar estas parroquias coa xeorreferenciación das palmeiras exis-

tentes no ano 2014; unha vez no lugar fíxose unha inspección ocular da existencia ou 

non do exemplar, identificación da especie, e realizouse a toma de datos seguindo o or-

ganigrama que figura na páxina seguinte.  
 

 Tamén se recompilaron datos de se o tratamento ou eliminación foron realizados por 

persoal cualificado ou non. No caso da eliminación, preguntouse pola forma en que se 

levou a cabo esta.  

 Por desgraza, non se obteñen tódolos datos das localizacións, xa que non foi posible  

poñerse en contacto con moitos dos propietarios.  

 As ferramentas empregadas corresponden a equipos informáticos, ferramentas de 

navegación e xeolocalización GPS, cámara, papel e lapis.  
 

Palmeiras atacadas  
 

 A palmeira máis abondosa na bisbarra baixomiñota, e polo tanto tamén no concello 

do Rosal, é a palmeira canaria (Phoenix canariensis); a²nda que tam®n se atopan exem-

plares, en moito menor número, doutras palmeiras ou similares, como acontece coa pal-

meira datileira (Phoenix dactylifera). O 

picudo vai actuar preferentemente so-

bre a primeira das citadas. 
 

Descrición taxonómica e  

morfolóxica do picudo 
 

 O picudo vermello é un escaravello 

orixinario da Asia tropical. Foi detecta-

do por primeira vez en España no ano 

Macho 

 

 

 

COMEZO 

LUGAR DE 

VISITA 

 

COMEZO 

DATA DE 

VISITA 

1994, na provincia de Granada, dende onde se expandiu  por toda a pen²nsula, aparecen-

do noutras zonas. Seu aspecto é dun escaravello de tamaño considerable podendo alcan-

zar os 5 cm, destacando a súa coloración vermella e a forma da súa cabeza, rematada nun 

pico ou ápice; de aí a orixe do seu nome, picudo vermello. O dimorfismo sexual atópase 

nun peine denso e corto sobre o extremo do pico que aparece só nos machos. Tamén é 

característica deste escaravello o tamaño da pupa, con lonxitudes de 4 a 6 cm, elaborada 

coas mesmas fibras das palmeiras.  
 

ESTUDO POR PARROQUIAS 
 

Como xa se describiu no apartado anterior, comezase a facer o recoñecemento por parro-

quias do Concello de O Rosal, empezando pola vertente este do concello, na parroquia 

de San Bartolomeu de Eiras.  
 

Parroquia de San Bartolomeu de Eiras  
 

 DATA DE VISITIA: 22, 23 e 26 de outubro.  

 TEMPO DE TRABALLO DE CAMPO: 20 h  

 TEMPO DE TRABALLO DE RECOMPILACIčN DE DATOS: 4 h  

 MEDIOS EMPREGADOS: coche e a p®.  
 

 Segundo os datos analizados nas ortofotos correspondentes ao ano 2014, o número 

de exemplares presentes era de 37. Manténdose, no momento de realizar este estudo, 

unicamente 6 exemplares, polo que o número de palmeiras afectadas e/ou eliminadas é 

San Bartolo-

meu das 

Eiras:  

37 palmeiras 

no 2014 e 

6 no 2020. 

de 31 (83,78 %). 
 

Parroquia de San Xoán de 

Tabagón  
 

 No estudo das palmeiras a través 

das ortofotos tiradas no ano 2014, 

observamos que o número de pal-

meiras existentes era de 23. O traba-

llo de campo realizado no 2020, 

comprobamos que, na actualidade, 

ningunha delas sobreviviu ao ataque 

do picudo, así que a mortaldade é do 

100 %. 
 

 DATA DE VISITA: 27 e 29 de 

outubro.  

 TEMPO DE TRABALLO DE 

CAMPO: 15 h.  

 TEMPO DE TRABALLO DE 

RECOMPILACIÓN DE DATOS: 1 

h. 

 MEDIOS EMPREGADOS: co-

che e a pé.  
 

Parroquia de San Miguel de  

Tabagón  
 

 Esta parroquia conta cun gran 

número de exemplares, moitos deles 

Nesta ortofoto do Sixpac, aparecen sina-

ladas 19 das 23 palmeiras rexistradas na 

parroquia de San Xoán de Tabagón. 

Unha das palmeiras afectadas en San 

Bartolomeu das Eiras que aínda se man-

tén en pé. 

de gran porte e probablemente bastante lonxevos. 
 

 DATA DE VISITA: 30 e 31 de outubro e 2 de novembro.  

 TEMPO DE TRABALLO DE CAMPO: 20 h.  

 TEMPO DE TRABALLO DE RECOMPILACIčN DE DATOS: 4 h.  

 MEDIOS EMPREGADOS: coche e a p®.  

 De acordo aos datos obtidos a través das ortofotos do ano 2014, o número de exem-

plares ascenden a 86. A acción do picudo vermello reduciu ese número en 77 exemplares 

(89,53%), sobrevivindo unicamente 9, dos cales dous est§n sendo tratados. 
 

Parroquia de Santa Mariña do Rosal 
 

 É a parroquia de maior superficie do municipio e, polo tanto, con máis núcleos de 

poboación o que favoreceu, á súa vez, a existencia dun número importante de palmeiras. 

 

 DATA DE VISITA: 2, 3, 4, 6 e 7 de novembro.  

Localización das palmeiras na parroquia de San Miguel de Tabagón no ano 2014. 

 TEMPO DE TRABALLO DE CAMPO: 35 h.  

 TEMPO DE TRABALLO DE RECOMPILACIčN DE DATOS: 5 h.  

 MEDIOS EMPREGADOS: coche e a p®.  

 O reconto realizado a través das ortofotos do ano 2014, deu como resultado un total 

de 154 exemplares. Loxicamente, con esa gran cantidade de palmeiras, o picudo verme-

llo tiña un amplo campo ben aboado para desenvolverse e reproducirse en abundancia. A 

porcentaxe de palmeiras afectadas está por riba do 90 %. O número de palmeiras elimi-

nadas ascende a 150 pés, sobrevivindo, polo tanto 4 exemplares dos que 3 están sendo 

tratados. A dificultade para poñerse en contacto cos donos das vivendas fai que estes 

datos poidan variar.  
 

Notas importantes e datos económicos  

 Un dos grandes escollos á 

hora de intentar erradicar esta 

praga foi, e segue sendo, o alto 

custe do tratamento, xa que, este 

anda polos 150 ú/exemplar por 

trimestre, o que sup·n uns 600 ú 

anuais. Este tratamento é pre-

ventivo e debe ser aplicado por 

profesionais. Podemos diferen-

ciar un tratamento químico, a 

base de abamectina, fosmet ou 

benzoato de emamectina, ou 

elixir un tratamento biolóxico a 

base do nemato Steinerma car-

pocapsae. Recoméndase a valo-

ración dun profesional. O mes-

mo ocorre para a súa elimina-

ción e erradicación, xa que debi-

do á capacidade de voo do esca-

ravello, pode seguir producíndose a propagación desta praga aínda que a palmeira fose 

cortada.  
 

8. Propostas  
 

 A pesar dos poucos exemplares existentes na actualidade, non se deben de descoidar 

e abandonar as medidas preventivas ou de actuación inmediata, se é que queremos seguir 

tendo palmeiras nos nosos xardíns. Por iso, é preciso ter en conta algunhas accións bási-

cas que poidan minimizar ou erradicar futuros danos: 

 Comprar exemplares con pasaporte fitosanitario en vigor.  

 Aplicar t®cnicas de mantemento culturais.  

 Aplicar m®todos preventivos de control biol·xico.  

 Así mesmo, aquelas persoas que teñen palmeiras deben de seguir cos tratamentos 

preventivos antes referidos, e os que se vexan na necesidade de eliminalos seguir as ins-

trucións pertinentes.  
 

Palmeira en tratamento na parro-

quia de San Miguel de Tabagón. 


